
Koikili Lertxundi

W

i

Argazkia: Inigo Azkona

«Kirol taldeetan euskara ez
erabiltzea ohitura arazoa da»

Futbolean azken boladan mugitzen ari diren diru kopuruen lizunkeria ikusita, poza ematen du
oinak lurrean ondo bermatuta dituen eliteko kirolari batekin berba egiteak, eta ez gara ari
bakarrik San Mameseko ezker hegaleko lurraz, Euskara bultzatzen jo eta ke dabil Koikili

Lertxundi (Bilbo, 1980) Athleticeko jokalaria, futbol zelaian darabilen adore berarekin.

ATHLETICEN lehen taldera
ia ezustean iritsi zen,
2007/08 denboraldian,
Historian lizentziatutako
otxandiar hau. Lehengo
lanbidea ez zuen utzi haa-
tik. Itzarri enpresako sor-
tzaileetako bat da, eta
zuzendaritza eta koordi-
nazio lanak egiten ditu
bertan. LLan horietako
askok euskara sustatzea
dute helburu.

Itzarri ezagutzaren gestio
enpresa da, euskarari bere-
biziko garrantzia ematen
diona. Nondik datorkizue
euskaltzaletasuna?
Jatorriz. Kide guztiak eus-
kaldunak gara gaur egun,
eta izena ere euskaraz du
enpresak. Hasieratik eman
genion garrantzia euska-
rari, lehenengo gure
buruarekiko, euskara
baloretzat hartuz, eta gero
saltoa eman genuen euskara sail
berezia sortuz. Sail horren eginki-
zuna zen, batetik, Itzarri euskaldu-
nago bihurtzea, eta gainera zerbi-
tzuak  eskaintzed  besteei,
euskaldunagoak izateko. Hezkun-
tza arloan tailer bat ematen dugu,
eta badugu beste zerbitzu bat kirol
elkarteentzat, gazte mailara arte
lan-saioak euskaraz egin ditzaten.
Horretan gabiltza murgilduta
azken urte eta erdian.

i

Langile guztiak euskaldunak izanda
ere, ez da erraza euskaraz aritzea
enpresa munduan...

Guk hori ematen dugu bezeroak
eskatu ala ez. Askotan, egiten ditu-
gun lanak txosten batean aurkeztu
behar dira, eta aurkezpenak beze-
roaren araberakoak izaten dira,
baina gure dokumentazio guztia
euskaraz eta erdaraz dago. Horrek
lan zama handitzen digu. Kasu
batzuetan, bezeroa euskalduna

bada, euskara hutsez ema-
ten diogu dena. Kirol elkar-
teetan euskarazko lan-saio-
ak bultzatzen ari garenez,
udaletako euskara zerbi-
tzuekin dauzkagu harrema-
nak, eta horiek, logikoki,
euskara hutsezkoak dira.

Kirol elkarteetan zer aurkitu
duzue euskararen presentzia-
ri dagokionez?
Probintziatik probintziara
alde handia dago. EAEn,
Gipuzkoan ohitura dago
kalean erabiltzeko, Bizkaian
ez eta Araban gutxiago. Hori
da dagoena, eta kirola ez da
salbuespena.

Bizkaian, eskualde euskaldu-
netan ere erdara nagusi?

Erabiltzen da euskara, baina
badaude euskaldunak dire-
nak eta erabilera nahiko
baxua daukatenak. Kirolean
asko nabaritzen da. Zoritxa-
rrez ohitura arazoa da, ez da ezja-
kintasuna. Guk hori ikusi dugu
proiektu batzuetan, eta gainera
horiei bideratuta dugu lana: entre-
natzailea euskalduna izan, jokalarien
%90 euskaldunak izan, baina euska-
raren erabilera zero da. Hor eragin
behar dugu. Egia da entrenatzaileek
hiztegi aldetik gabezia daukatela,
formazio aldetik ere bai, baina batez
ere ohituran daukate gabeziarik
handiena. Hor eraginez uste dugu



Hoikili Lertxundi

Elkarrizketa hau Lezaman egi-
ten ari garenez gero... Zer pre-
sentzia dauka euskarak Athle-
ticen aldagelan?

Egia esan nahikoa. Euskaldun
gehienon artean euskaraz egiten
dugu, esango nuke jokalarion
%60 garela euskaldunak, eta era-
bilera, guztira, %40koa dela.

Eta erabiltzen duzue euskara

Messirekin euskaraz

partiduetan, aurkariek zer jokal-
di egingo duzuen ez igartzeko?
Bai, gainera Joaquinek [Capa-
rrés] beti eskatzen digu hala egi-
teko, baita aurkariari kontzentra-
zioa galarazteko ere. Kopako
finalean Messiri etengabe euska-
raz egiteko esan zidan. Eta estra-
tegia jokaldietan, noski. Taldeko
erdaldunek ere menperatzen dute
hiztegi txiki bat.

lor daitekeela behe mailako taldeak
euskalduntzea.

Zelan, ordea?

Guk dugun formatuan bizpahiru
pertsonek ematen ditugu saioak.
Bat erreferentea da; kasu horretan
ni saiatzen naiz saioetan egoten,
batez ere umeei begira, motibazioa
izateko eta eurek ikusteko beraien-
tzat erreferentea den pertsona batek
euskara normaltasunez erabiltzen
duela, eta ez behartuta. Hasieran
esaten diegu: hona etorri gara saioa
euskaraz ematera, baina nahi dugu-
na da zuek normaltasunez erabil-
tzea. Hau da, normalean erdaraz
egiten baduzue, eta ulertzekoa da
ohituta zaudetelako, ba egin erda-
raz, baina gu hona euskaraz egitera
gatoz.

Atxikimendua lortzea da helburua...

Bai. Nahi duguna da eurei gusta-
tzen zaien ekintzan, kasu honetan
futbola —zerbitzua batez ete futbo-
lera bideratzen da—, euskatra erabil-

tzea normaltasunez eta behartu
gabe. Nahiko emaitza onak lortu
ditugu.

Badaude kirol batzuk beste batzuk
baino euskaldunagoak?

Uste dut baietz. Baina kirol motak
baino eskualdeak du zerikusia.
Eskualderik euskaldunenetan kirol
gehienetan euskaraz egiten da. Eta
oso inportantea da entrenatzailea.
Azken batean hura da transmisore
nagusia, eta guk horri eragin nahi
diogu, entrenatzaile euskaldunekin
lan eginez.

Eta zer jarrera dute entrenatzaileek?

Ona. Entrenatzaile euskaldunak
bilatu ditugu, eta guk lagundu egiten
diegu. Saio bereziak antolatzen ditu-
gu —horretarako Athleticen laguntza
izan dugu, metodologia prestatze-
ko—, eta saio horiek ematen dizkie-
gu entrenatzaileei. Hasieran hainbat
ariketaren azalpena egiten dugu,
baina gero laguntzaile hutsak gara,
nahi duguna da entrenatzaileak

zuzentzea saioa. Bz guk, hurrengo
egunean ez garelako egongo. Gaine-
ra, hiztegi tekniko txikia prestatu
dugu, kontsultarako balio diezaie-
keena, kontzeptu sinpleekin. Uste
dut lortu dugula sentsibilizatzea
behintzat.

Betikoa: herri gehienetan ume gehie-
nek badakite euskaraz, baina noraino
eragiten du batek edo bik ez jaki-
teak?

Hoti normalean aitzakia da entrena-
tzailearentzat. Berarentzat erosoa-
goa delako euskaraz ez egitea. Kon-
tua da gehienak euskaldunak izanda
euskarak ez daukala lekurik. Horre-
tarako ere lanean gabiltza, eta
demostratu dugu saio bat euskaraz
eman daitekeela nahiz eta batzuk
etdaldunak izan, eta erdaldun horie-
kin erdara erabili.

Eskoletan ere ari zara euskara susta-
tzeko programa batean parte har-
tzen, Jose Angel Iribarrekin batera.
Jakina, zure irudia baliatzea da gako-
etako bat. Athleticek fitxatu zintue-
nean ikusi zenuten proiektua aurrera
ateratzeko abagunea egokia zela?
Tira, erabili dugu geure irudia
indartzeko, enpresarentzat aukera
ona zen. Lehenago ere eremu
komertzialean egiten nuen lan, eta
badakit zein zaila den. Orain, eza-
guna naizenez, erraztasunak ditut
jendearekin harremanean jartzeko.
Zoritxarrez horrela dago antolatu-
ta gizartea. Gure hausnarketa izan
zen: orain badugu aukera hori eta
kalitatezko zetrbitzuak eskaintzeko
erabili dezakegu, gainera euskara
bultzatuz. B

Euskara exotikoaz

LASTATEGITIK erabiltzaileak T7raka.net
blogean ondokoa idatzi du: “Erdara-
zale uniformistek, espainolek berezi-
ki, sarti askotan erabiltzen dute eus-
kararen zailtasunaren, exotismoaren,
isolamenduaren, berezitasunaren eta
beste zenbait ‘tasunen’ argudio fal-
tsua, euskaldunen hizkuntza iragane-
ko bitxikeriatzat jotzeko xedez. Bada,
hala ere, euskaltzale izan arren ama-
rru horretan erortzen denik, hanka
aldakaraino sartuz”’. Eta Garak, Idoia
Erasok Claude Hagegeri egindako
elkarrizketa hartu du adibidetzat.
Elkarrizketaren goiburua eta galdera
batzuk nabarmendu ditu:

Honelako albisteak egunero irakurtzeko, jaso hati@ DOAN e-postaz:
www.atgia.com/harpidetza_haria.php

ONINTZA IRURETA

v “Euskararen sintaxia oso exotikoa
da europarrarentzat” (goiburua).
Galderetako batzuk:

v Baina guztick ez dute lortzen hiz-
kuntza bat ikastea. Euskara ikaste-
ko, adibidez, batzuek arazo asko
dituzte.

v Zein dira beste hizkuntza ergati-
boak munduan?

v Zerk egiten du hizkuntza desber-
din besteengandik?

v Fonetikari dagokionez, hizkuntza
batzuk umetan ikasten ez badira
gero ia ezinezkoa da zuzen hitz egi-
tea lortzea.

Topiko horiei aurre egiteko Lastate-
gitik erabiltzaileak Juan Carlos

TALATAN

Garona eta enplegua

Moreno Cabreraren hitzak erabili
ditu: “Hizkuntzak berez ez dira ez
zailak ez errazak. Berdin-berdinak
dira”.

Udaltop-eko hitzaldiak
hartzeko moduan

MATATZEAN egin ziren Lasarte-
Orian (Gipuzkoa) Udaletako Eus-
kara Zerbitzuen I. Topaketak. Web-
gunean (www.udaltop.com)
zintzilikatu dituzte ponentziak, aur-
kezpenetako material grafikoak,
parte-hartzaileek egindako galderak
eta hizlarien erantzunak, eta bestela-
ko materiala.

Josep-Llufs Carod-Rovirak
dBalears.cat webgunean esanak:
“Hizkuntza Politikak positiboa,
inklusiboa, erakargarria eta sinpati-
koa izan behar du. Hizkuntza estra-
tegia berpentsatzea ez da porrota,
garaipenerako giltza baizik”.

Euskal Herritik gertu dagoen Garona, zentral nuklear arriskutsu eta zaharki-
tua, 2013 arte irekita mantentzeko Espainiako Gobernuaren erabaki salo-
monikoak, oso erreakzio ezberdinak izan ditu eragile politikoen, sindika-
tuen, patronalaren eta ekologisten artean. Espainiako Gobernuaren jarrera
ez dator bat bere hauteskunde promesekin eta energia berriztagarrien
aldeko balizko apustuarekin. Ustezko demokrazia parlamentarioan gaude-
nean, herri borondatearekiko errespetu falta da hori, Batzar Nagusietako
mozioetan, udaletan, Gasteizko Parlamentuan eta herri mugimendu ugari-
tan adierazitako borondatea. Hemen nabarmendu nahi duguna da Garona-
ko eta eskualde hartako enpleguaren gaia. Bai Gobernuak, bai nuklearren
lobbyak, baita enpresa eta langileen batzordeak ere, arrazoi hori erabili
dute zentrala irekita mantentzeko edota bere bizitza 2013 arte luzatzeko.

Espainiako Gobernuak eta lekuko administrazioek, baita enpresa
batzordeak ere, urte asko dira bazekitela zentral zaharkitu hori lehenago
edo geroago itxi egin behar zela. Zer egin dute azkeneko urte hauetan
lanpostu alternatiboak sortzeko edo enplegua exijitzeko? Zapaterok dio
Garonaren bizitza luzatuko dutela lanpostu alternatibo horiek sortzeko
denbora izan dezaten. Zinismo hutsa! Enpresa batzordeak Garonaren
itxiera arbuiatzen du beren lanpostuen defentsan. Pedagogia berria
behar da sindikatuetan eta enpresa batzordeetan langileak ez manipula-
tzeko. Enplegu bat izateko eskubideak ezin du egon beren familiaren eta
Garonako arrisku eremuan bizi diren ehunka milaka pertsonen bizitza
eskubidearen gainetik. Eta Garona segurtasunik gabeko munstro arris-
kutsua da, populazioarentzat eta ingurumenarentzat hondamendi konpo-
nezina sortzeko kapaza. Hondamendi horren arduradun izango lirateke
Zapateroren Gobernua eta nuklearren industria. Eta baita enpresa
batzordea bera ere.

Isabel Celaa Fusko Jaurlaritzako
Hezkuntza sailburuak Berrian esa-
nak: “A ereduarekin zerbait egin
behar dugu, nahi dugulako derrigo-
rrezko hezkuntza aldia amaitzean,
ikasleek bi hizkuntzak jakitea. Ez da
posible 13 edo 16 urte eta gero, eus-
karazko hiru-lau-bost ordu emanez
astero, ikasleek txintik ere ez jakitea.
Uste dut, agian, metodologia begira-
tu behatrko dela. Irakasleekin hitz
egin, A eredua aukeratzen duten
familiekin. Saiatuko gara A eredua-
ren barruan ere euskara erabiltzen
irakasgai batzuk irakasteko. Ikasleak
barnetegietara joan daitezela bultza-
tuko dugu, euskal idazleen material
didaktikoak eskainiko ditugu...”.

Paula Kasaresek Gipuzkoaeuskara.net-
en esanak: “Azken hiztunaren hil-
tzeak ez dakar nahitaez hizkuntza-
ren desagerpena. Herri bateko
azken hiztuna desagertuta ere, hiz-
kuntza galdu berriak komunitate
horren oroimen kolektiboan bete
arrastoa uzten du eta hori hizkuntza
berpizteko hazia izan daiteke”.

Jutsn Moari Avvei

Ateak zabaldu behar dira, itxi ez

LTSN lauziak ezker aber-
tzaleko sektore askoren esperantzak
latz zapuztu ditu. Edozer aurreikusten
zen, baina esperantzak ere handiak
ziren... Alderdien Legearen aurkako
jarrera agertu dutenentzat, Batasuna-
ren legez kanporatzeak erabat urra-
tzen ditu joko politikorako arauak;
hala adierazi da behin eta berriz berau
indarrean jarri zenetik. Alde horretatik
ezinezkoa da irenstea Estrashurgoko
Auzitegiak emandako epaia, nahiz eta
berau prestigio handia pilatu duen
auzitegia izan —euskaldun askoren
aurrean bederen orain lehen baino
apur bat gutxiago—.

Funtsean, giza eskubideen auzite-
gi europarrak bat egin du Espainiaren
ikuspegiarekin eta ENAMen ikusmol-
de estrategiko eta ideologiko batera-
tuak zigortu ditu. Mugimendu zabal
horretan egon daitezke Espainiako
Kode Penalaren arabera delituak
diren jarduerak, eta horiek jazartu eta
zigortzen dira. Baina Estrasburgoko
auzitegiak, nagusiki une zehatzei
lotutako jarduerak baliatu ditu ilegali-
zazioak zilegiztatzeko: Batasunak dei-
tutako manifestazio batzuetan ETA-
ren aldeko eta bestelako oihuak
entzun izana, zenbait udalek etaki-
deak herriko seme-alaba kuttun izen-
datu izana, Batasunaren webgunean
Amnistiaren Aldeko Batzordeetako
ikurra erabiltzea... Horietako ‘froga’
asko ez lirateke delitu gisa hartu
behar, eta beste batzuetan deliturik
bada, pertsonek izen abizenak dituzte
edo, esaterako, ekitaldi zehatzak
legez kanpo ere jar daitezke.

Baina ez, eta hor dago epai honen
larritasuna, ustezko jokaera horiek
multzoan hartu eta Batasuna eta
ETA bat izatearen tesia onartzen du
zeharka. Areago, atentatuen aurrean

isilik mantentzea bera delitu bilaka-
tzen du: “Zenbait egoeratan, isilta-
suna sostengu zehatza izan daite-
ke”. Alarma soziala aipatu da
horretarako, baina bitxia da, badiru-
di 40 urtetan ez dela alarma sozialik
izan, eta 2003tik aurrera bai. ETAren
aurkako borrokan estrategia aldatu
izanari —“dena da ETA"— orain alar-
ma soziala deitzen zaio.

Batasunak aspaldi dauka oso
aldapa gora politikan aritzea eta
honek bidea tentetu dio, zalantza
barik. Ezker abertzaleak, bai barne
mailan duen eztabaidan, bai ildo
burujabearen bultzadari begira, oso
kontuan hartu beharko du errealitate
berri hori. Espainiak ongi erabili ditu
Europako hariak eta emaitza ona
lortu du. Epaiak, gainera, bestelako
erabakiak ere erraztu ditzake, aspal-
ditik ari da zurrumurru gisa Frantziak
ere Batasuna legez kanpo jar deza-
keela. Han ez dago alarma sozialik,
baina beti esan liteke hegoaldeko
auzokoarena nahiko dela.

Epaiak ez du euskal gizarteko ego-
era politikoa aldatzen: Alderdien
Legeak eskubideak urratzen ditu
orain ere. Egiten duen ekarpena erre-
presioaren eremukoa da eta, beraz,
arazoaren muinari ihes egiten diona.
Auzitegiak garrantzitsuak badira ere,
oraingoz euskal gizartearen iritzia
baliotsuagoa da, eta berau modu
askotan agertu da Alderdien Legea-
ren aurka; edo pentsatu beharko da
berriz ere, herritarren borondateak eta
iritziak bakarrik balio duela ETAri
desagertzeko esaten zaionean?

AT zentral nuklearra 2013ra
atzeratzea arrisku handiko maniobra
bihurtu du Zapatero presidenteak,
PPk argi adierazi baitu 2012ko hau-

teskundeak irabaziz gero, zentralaren
bizitza luzatuko duela, Segurtasun
Kontseiluak hala baimentzen duelako.
2011n ixteko agindua bete ez bada,
zergatik sinetsi behar 2013an baietz,
areago akaso erabakia PSOEren esku
ez dagoenean? Aukera bikaina galdu
da eta zalantza airean geratzen da
berriz, eta indar handiz gainera, batez
ere ikusita egunetik egunera indar
nuklearraren aldekoek energia mota
honen alde mundu mailan egiten ari
diren propaganda.

IYINGIV urte EAEKo lehendakaria-
rekin bildu barik igaro ditu Miguel
Sanz lehendakari nafarrak. Ez Ibarre-
txerekin ez Ardanzarekin. Ez EAEkoek
nahi ez dutelako gainera, hauek behin
eta berriz agertu baitute horretarako
konpromisoa. Sanzek eta UPNk eus-
kal abertzaletasuna erasotzaile gisa
ikusi eta saldu dute, foru erresumare-
kiko begirune ezaren agerle gisa, eta
hortik hitza ukatu. Abertzaletasunak
ere egin beharko ditu bere kritikak
Nafarroaren gaia jorratu izan duen
moduan jorratu izanagatik. Baina
Nafarroan bizi den euskaldunak eta
abertzaleak, badaki Sanzen argudioak
bere parrokian erabili eta politika egi-
teko molde eta aitzakiak besterik ez
direla, eta barruko euskal usaina duen
orok ere EAEko abertzaleak beste
artegatzen dutela. Arazoak hitzaren
hidez konpontzeko artea ei da politika,
salbu eta Nafarroako Gobernuko
lehendakariarentzat. Bildu dira, azke-
nean, Patxi Lopez eta Miguel Sanz,
ekimenak fruitu oso mugatuak izan
ditu eta ezin berri gehiegi espero sina-
tu den hitzarmenetik, baina balio
dezala behinik-behin gutxien gutxienik
auzokoen artean arrautzak eta esnea
lasai asko elkar trukatzen hasteko.

Brasﬂgo Fordlandian
: s inperio kapitalistaren

arrasto ahantziak

Detroiteko auto-ekoizleek hondoa jotzean american way of
life famatuaren porrota ikusi dute askok. Greg Grandin
idazleak lotu ditu Detroiteko aurri industrialak eta Henry
Fordek Brasilgo Amazonian eraiki zuen Forldlandiakoak,
gainbehera doan inperioaren arrastoak direlakoan.

INPERIOA ATZERAKA DETROITEN
hasi zen, ez Iraken. Afganistanen
bezala Iraken ere bukatu arte eutsi
zioten AEBek. Ez, inperio yankia
gibelka zetorrela adierazi zuten sei-
naleak etxean bertan ikusi ziren,
Detroiteko hiru auto enpresa erral-
doiak —Ford, General Motots eta
Chrysler— hondoratu zirenean.
AEBetako hondamendi hau histo-
riak bere orrietan jasoko du Britai-
nia Handiarentzako 1948an India
galtzea izan zenaren pareko.

Ideiok Greg Grandinek idatzi
ditu Tom Dispatch gune ezkertia-
rrean. Grandin historia irakaslea da
New Yorkeko unibertsitate batean
eta liburu ugariren egile, azkena
Fordlandia: the raise and fall of Henry
Ford’s forgotten jungle city (Fordlandia,
Henry Fordek oihanean eraikitako
hiri ahantziaren eraikuntza eta
erorketa).

Tom Dispatchek publikatu eta
Rebelionek gaztelaniaratu duen arti-
kuluan, liburuaren hariari jarraituz,
Grandinek erakusten du Fordlan-
dian duela mende erdi agerian gera-
tu zirela inperialismo amerikarraren
ahuleziak. Grandinen ustetan,
ordurako hasia zen Detroiten gain—
behera ere: 1950-60etan Ford,
General Motozs eta Chrysler hasita
zeuden fabrikak hiritik ateratzen,
sindikatu gabeko langileen bila.
1989rako, Berlingo harresia erori

zenerako, usina izandako lurzoru
asko sasiak hartuta zeuden, 15.000
etxe hutsik. Geroztik, hamaika erai-
kin eder abandonatu da.

Detroit esatea Henry Ford esa-
tea ere bada. Han Ford hasi zen lan-
gileei eguneko bost dolar ordain-
tzen, AEBetako eta agian munduko
auzotegi bizienak eraikiaraziz.
“Fordek —dio Grandinek— abadea-
ren fedez predikatzen zuen bere egia:
produktibitatearen eta soldaten eten
gabeko hazkundea elkarri lotzeari
esker erdietsiko zela gizakiaren lan
nekosoa gozatzea eta langile auzo
oparoak sortuko zirela, aldi berean
kontsumitzaileen eskaria zabaltzea-
gatik korporazioen etekinak handitu-
ko zirelarik”.

Baina fordismoak bere baitan
zekartzan galbidearen haziak: mon-
tajeko lana gero eta tarea txikiagoe-
tan zatikatzearekin eta garraiobideen
eta komunikazioen arintzearekin,
korporazioek ihesi egin zioten “sol-
data handiak, merkatu handiak”
arauari. Sistemaren ezintasun hori
herritarrek ez zuten ikusi luzaz,
Detroit urrezko bihurtu zuen eredua
mundu osora zabalduko zela zioen
propagandak itsututa. Izan ere, ez al
ziren Amazonian Detroit berri bat
eraikitzen ari Fordlandia izenekoa?
Entzun haren histotia.

Henry Fordek kontrolatzen zituen
kotxeak egiteko lehengai ia guztiak,

bazituen oihanak eta meategiak.
Gurpiletarako kautxua falta zuen,
komertziante ingelesei eta holanda-
rrei erosi behar ziena, Asiako zuhai-
tzetatik aterea. Horregatik, 1927an
10.000 hektarea alokatu zizkion Bra-
silgo gobernuari Amazonian, Tapa-
jos ibaiaren inguruan.

1928an Lake Ormoc baporean
eraman zituzten Tapajos ingururai-
no beharrezko tresna guztiak: ureta-
rako ontziak, gruak, hondeamaki-
nak, traktoreak, lokomotora bat,
izotza egiteko makinak... Janaria ere
bai, metaka. Forden firma berria
Companhia Industrial do Brasil
bataiatu zuten eta ordura arte Boa
Bista izandako parajea Fordlandia.

Istilua frango eta kautxurik ez
1994an Fordlandian eta horren
ondoren eraikitako Belterran ikusi-
takoak kontatu zituen Mary A.
Dempsey-k The Michigan History
kazetan. Hasieratik sentitu zuen
Michiganeko 1930etako eraikin
artean zebilela... baina ohartuz Ama-
zonian zegoela. Dagoenekoz hiri
haietatik gehiena oihanak beregana-
tu du, edo arras hondatuta dago,
baina tarteka turistaren batzuk era-
kartzeko adina kontserbatzen dute.
Fordlandiak bazuen hertiko plaza,
espaloiz hornitutako kaleak, etxeetan
ura eta komunak, baziren jardinak,
zine aretoa, arropa eta zapata dendak,



Argazki handiko irudia Mary Dempsyk

plazaratu zuen Michigan History Magazine

aldizkarian Fordlandiara egindako
txangoan oinarritutako erreportajea
apaintzeko. Dempsyk Fordlandia eta
Belterrako auzotegietako eraikinei antza
handia hartu zien Detroiten 1920ko
hamarkadan auto-fabriketako langile eta
kargudunentzako eraikitakoena: etxe
politak ilaran jardin txiki banarekin,
barruan iturriko ura eta komuna,
argindarra ere bai (elektrikako postea
lekuko), aurrean karrika zabala oinez
paseatzeko espaloi eta guzti, elizaz gain
ospitalea, dendak, kirol instalazioak eta
abar luzea. Irudi txikian Ford T modeloko

berebila dager oihanean barrena.
Amazonasen kautxua merke eskuratzeaz
gain, harantz american way of life
hedatzea zen Henry Forden ametsa.

izozkitegiak eta lurrin dendak, piszi-
nak, bederatzi zuloko golf zelaia, teni-
serako kantxak... Eta kaleetan, prefos-
ta, Ford T autoak. Gainera, Belterra
auzoan eraiki zuten ospitale ederra,
laurogei gela, hogeitamar erizain,
medikuak, anestesista, denetik.

Baina oihanaz gain othaneko langi-
leak ere zibilizatu nahi zituen Fordek.
Michiganeko ordutegia ezarti zitzaien,
goizeko 06:00etatik bazkalondoko
15:00etara. Osasuna dohainik. Etxeak
denentzako, arduradunentzako
hobeak noski, beharginentzako etxola
txukunak. Asteburuetan karrikako
dantzaldiak, AEBetako poesia eta
musika emanaldiak. Eta alkohola
debekatuta.

Obreroen lehenbiziko istilua se/f-
servicean lehertu omen zen: “Ni lane-

ra etorri naiz, ez zain egotera’ egin
zuen ohi behargin batek, ilaran ego-
teaz haserre, eta jangela txikitu
zuten. Lan ordutegia desegokia zen
tropikoan eguzkitik ihesi ibiltzen
direnentzako. Alkohola, bettiz, ezin
izan zuten inoiz erabat debekatu.

Baina Fordlandiak izan nahi zuen
faktoria eredugarriarentzako okerra-
goa izan zen gainerako guztia. For-
deko buruzagiek ez zituzten kalkula-
tu oithaneko urtearoak, uholdeak eta
idorteak, malariaren erasoak, bero
itogarria, zomorroak, idortearekin
ibaiko kaia urrunegi geratzea, eta
mila hotrelako.

Oker kalkulatu zuten ere milioi
eta erdi kautxu arbola landatzeko
modua. Brasildik Asiara eramandako
Hevea Brasiliensisak paradisua aurkitu

zuen antipodetan, han zuhaitzok ez
baitzuten etsairik hasieran. Baina
landareok Brasilen denak lerroan
elkarren hurbil ipinita, ez oihanean
basati hazten diten moduan, xomo-
rroek eta gainerako eritasunek laster
hondatu zituzten.

1934an konpainiak bigarren lurral-
de bat hattu zuen bere gain, Belterra,
eta han gauzak ez ziren askoz hobeki
joan. 1940eko hamarkada hasieran
garbi ikusi zen: Fordlandiak ez zuen
bere denbora guztian tona bat latex
eman eta Belterrak, pestizidak errara-
ka usatu ondotik, 1943an 750 tona
lortu zituen. Oso urrun Fordek
urtean behat zituen 38.000 tonetatik..
Gainera, bitartean, kautxu sintetikoa
azaldu zen.

1945ean, gerran ikasitako espe-
rientziak estrategia aldaketa zekar-
kiela aitzakiatzat hartuta, Fordek
250.000 dolarren truke itzuli zion
bere balizko harribitxia Brasilgo
gobernuari. Batzuek diote gaur
oihana eta aurriak diren hartan 20
milioi xahutu zituztela, 30 diote
besteek.

Mary Dempsyk duela hamabost
urte lantoki bakarra aurkitu zuen
Fordlandian, latexezko guanteak eta
kondoiak egiten zituena. Greg
Grandinek zera dio amaierakoan:
“Fordlandiaren aurriak, Detroitenak
bezala, AEBetako kapitalaren buru-
zagien monumentuak dira, Fordek
bezala Estatu Batuek gizadi osoa-
rentzako eredu unibertsala eskain-
tzen zutela uste izan zutenena’”. W
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Hernani, 23 - 20004 Donostia
T. 943 420 624
zinkunegi@euskalnet.net

zuri begira

Jainkoa laitkoa da

zkenaldi honetan asko idatzi da pren-
tsan erlijioaren irakaskuntzaz ikaste-
txeetan, Estatuaren laikotasunaz, eta
abar.

Espainiako Konstituzioak ideologia,
etlijio eta kultu askatasuna bermatzen die
gizabanakoei eta elkarteei, ordena publi-
koaren muga bakarrarekin (16.1 art.);
beraz, eliza katolikoa, beste kristau-eli-
zak, gainerako erlijio-elkarteak... aske
dira nahi dutena sinetsi eta adierazteko,
eta hoti beren jarraitzaileei irakatsi eta
ezartzeko; aske dira, adibidez, beren
kideren bat abortu-egile edo homosexual
praktikantea baldin bada, elkartetik bota
edo infernuko —ez mundu honetako—
sutara bidaltzeko... eta aldi berean Irake-
ko gerraren arduradunak amultsuki beren
altzoan hartzeko... Bidegabekeria onarte-
zina da, ordea, beren ikuspe-
giak gizarte osoari ezarri nahi
izatea, inor behartu gabe bide
berriak ireki eta eskubideak
hedatzen dituzten legeak era-

Gero eta gelliagoren ustez, eliza katolikoak

deek zuzenean emandako diruaz bizi-
tzen hastea —beste erlijio-elkarte
batzuek egiten duten bezalaxe—.

Jakina, bi neurri horiekin eliza katoli-
koa kinka larrian sartuko litzateke Espai-
nian, bere kideen benetako kopuruaren
eta egiazko konpromisoaren aurrean aur-
kituko litzateke eta. Baina krisialdi horre-
tatik pasa beharra dauka noizbait, “ez
baldin badu guztiz galdu nahi nahiko
eskas duen fama” (Xabier Lete dixit),
edo era positiboan esanda, Ebanjelioaren
arabera bere burua eraberritu eta Jesusek
nahi zuen bezalako Eliza izan nahi badu
egunen batean. Horretan lagungarri ger-
tatuko litzaioke noizean behin G. Loh-
fink biblista katoliko alemanaren Ia [g/e-
sia que Jesis queria liburua irakurtzea
(DDB, Bilbo 19806).

Hego Euskal Herrian ere
kontraesan handi samarrak
ditugu, gizarteko aldaketa las-
terrekiko koherentzia handirik
gabe iraganari eta tradizioei

gozteko presio egitea, eta abar.

uko egin beharko lioke Errenta

atxikiegi jarraitzen dugu eta.
Nafarroan inon baino beha-

Eta are bidegabeagoa da
Espainiako eliza katolikoaren

Ajtorpenaren eta abarren bidez Estatuak

rrezkoagoa dirudi gizarte zibi-

jokaera, frankismo osteko
trantsizioan Estatuak berretsi

biltzen eta ematen dion diruari.

laren eta erlijioaren eremuak

zizkion pribilegioez baliatzen

Bi(lezleoagoa litzateke bere elizkideck

ongi bereizi eta banatzea.
EAEn, xehetasun txiki bat izan

baita horretarako.

Gero eta gehiagoren ustez,
eliza katolikoak uko egin
beharko lieke pribilegio horiei,
sinesgarritasun espiritualik
nahi badu... edo Estatuak
kendu egin beharko lizkioke, bere laiko-
tasun-aldarrikapenetan sinesgarritasun
politikorik nahi badu. Beraz, ikastetxee-
tan Estatuak ordaindutako irakasleekin
erlijioa irakastea exijitu ordez —eta horre-
tarako epaitegietara jo beharrean—, hobe
litzateke eliza katolikoak, ikastetxeetatik
kanpo, bere eraikinetan bildutako kideei
bere irakasleak erabiliz erlijioa irakastea
edo doktrina ematea edo... beste kristau-
eliza batzuek egiten duten bezalaxe.

Gero eta gehiagoren ustez, eliza
katolikoak uko egin beharko lioke
Errenta Aitorpenaren eta abarren bidez
Estatuak biltzen eta ematen dion dirua-
ri. Bidezkoagoa litzateke bere elizki-

zuzenean emandako diruaz bizitzen hastea

bazen ere, niri ondo iruditu
zitzaidan Patxi Lopezek lehen-
dakaritza hartzerakoan Biblia
eta Jainkoa bakean uztea. Biblia
irakurti eta hausnartzeko baita,
ez gainean zin egiteko. Eta
Jainkoaren izena, berriz, “ez da alferrik
erabiltzeko” (Ir 20,7), eta ez dut esan nahi
aurrekoek hori egin zutenik. Baina behin
hasita, ona litzateke aurrerantzean lehen-
dakaria ez ikustea Donostiako Salbean,
edo Loiolako, Arantzazuko, Armentiako,
Begofiako... erlijio-ospakizunetan, ez
behintzat ofizialki euskal herritar guztion
ordezkari gisa. Edo eraikin publikoak
bedeinkatzeati uztea, eta beste ohitura
asko eta asko serio aztertzea.

Susmo sendoa dut Jainkoa zeharo lai-
koa dela, “hark zintzoentzat eta gaizto-
entzat ateratzen baitu eguzkia, eta zuze-
nentzat eta zuzengabeentzat isurtzen
euria” (Mt 5,45). @

